
INSTITUTO NACIONAL DE LA SEGURIDAD SOCIAL 

Instrucións atención directa cidadán 2023 13/02/2023 
 

 
 

A CIG REXEITA A INTENCIÓN DO INSS DE 

AUMENTAR A CARGA DE TRABALLO DO 

PERSOAL E EMPEORAR A ATENCIÓN AO 

CIDADÁN  

 
A CIG ven de enviar un escrito á Directora Xeral do INSS en relación coas “Instrucións 
atención directa cidadán 2023” recentemente ditadas por este organismo onde rexeita 
parte das medidas destas instrucións por canto só veñen a cargar máis de traballo 
ao persoal do INSS e empeorar a calidade da atención ao cidadá. 
 
O INSS ten actualmente un servizo de atención presencial á cidadanía en bastante mal 
estado. Está a recibir críticas cada vez más constantes, maiores e provenientes incluso do 
Valedor do Pobo español. 
 
Agora o INSS quere aumentar notablemente o número de atencións presenciais. 
Estupendo, isto é algo que dende a CIG vimos reclamando hai tempo, uns servizos 
públicos accesibles á cidadanía. 
 
O problema é que para mellorar a atención presencial establece medidas como ampliar os 
horarios das oficinas, habilitar postos de atención temporais, volver á figura da mesa de 
recepción, abrir as oficinas tamén polas tardes, etc. 
 

E todo isto, ¿con que persoal? ¿Co exiguo persoal que xa ven traballando a súa máxima 

capacidade dende hai unha década por mor das taxas de reposición? ¿Co persoal que 

traballou máis aínda durante a pandemia para que a poboación puidera realizar os seus 

trámites? E para mostra un dato, segundo datos do propio Ministerio, en setembro do 

2021 xa existían no INSS máis de 3.200 postos sen ocupar. 

 

A única solución que aporta o INSS é que o persoal traballe máis, moito máis. A 

xulgar porque se quere facer moito máis traballo co mesmo persoal. Nin unha soa 

mención a aumentar a dotación de persoal para poder prestar un maior e mellor 

servizo público. 

Sen esquecer que algunhas desas medidas é posíbel que necesiten de cambios 

normativos para variar as condicións de traballo do persoal e isto impón unha 

necesaria negociación coa representación dos traballadores. 

 

Instrucións que, por outra banda, empeorarán a calidade da atención ao cidadá 

porque limitan a atención a un máximo de 15 minuto, ¡e mesmo 10! 

A CIG defende o acceso da poboación a unha atención presencial, pero a unha de 

calidade, un funcionario/a necesita un tempo razoable para explicar todo e realizar o 

trámite. 

 

En definitiva, a CIG rexeita unhas Instrucións por conter medidas que, ou ben 

empeoran a calidade da atención ao cidadán, ou ben necesitan dun reforzo de 

persoal para levalas a cabo, non sendo aceptábel cargar con máis traballa a un 

persoal xa saturado. 

